
АҢДАТПА
Мақалада Алматы қаласындағы пресвитериандық шіркеулердің 
әлеуметтік қызметіне талдау жасалады. Зерттеу ішкі қауымдық 
байланыстарды нығайту, әртүрлі мәдени топтармен өзара әрекеттесу 
және мемлекеттік, әлеуметтік ұйымдармен байланыс орнату үдерістерін 
қамтиды. Эмпирикалық материал ретінде «Сион», «Вифлеем», «Надежда» 
шіркеулерінде жүргізілген сұхбаттар, бақылау және цифрлық контентті 
сараптау нәтижелері пайдаланылды. Пресвитериандық қауымдардың 
әлеуметтік қызметі интеграцияны күшейтіп, қалалық бастамаларға 
серіктес болуға әлеуетті екені анықталды. Зерттеу нәтижелерін 
түсіндіруде П. Бурдьё, Дж. Коулман және Р. Патнэмнің әлеуметтік капитал 
туралы классикалық тұжырымдамалары пайдаланылды. Бұл теориялық 
көзқарастар діни қауымдардың ішкі сенім жүйесін, түрлі әлеуметтік 
топтармен байланысын және институционалдық құрылымдармен 
өзара әрекеттесуін терең түсіндіруге мүмкіндік берді. Қазіргі кезде 
пресвитериандық шіркеудің догматикалық және экклезиологиялық 
негіздері жүйеленіп, олардың қазіргі заманғы интерпретациясы заманауи 
қоғамдық-мәдени өзгерістерге және жергілікті әлеуметтік контекстке 
бейімделу тұрғысынан зерделенуде. Осы тұрғыдан, Алматы қаласындағы 
пресвитериан қауымдарының әлеуметтік қызметін пресвитериандық 
ілім және оның қазақстандық контекстке қарастырылады. Зерттеу 
тақырыбының өзектілігі пресвитериан шіркеулерінің діни және әлеуметтік 
қызметін тереңірек түсінуге, сондай-ақ қоғамдағы діни келісім мен 
толеранттылықты нығайтуға ықпал ететін ұсыныстар әзірлеуге мүмкіндік 
береді деп негізделеді. Авторлар пресвитериандық қауымдар әлеуметтік 
қызмет тәжірибесі арқылы Қазақстандағы миссионерлік қызметін 
жоспарлы жүзеге асыруда деген қорытынды жасайды.

Түйін сөздер: Қазақстандағы протестантизм, пресвитериандық 
шіркеулер, әлеуметтік капитал, діни қауымдар, көпконфессиялы қоғам, 
әлеуметтік интеграция, дінаралық диалог.

Опыт социальной деятельности пресвитерианских церквей города Алматы

Аннотация. В статье анализируется социальная деятельность пресвитерианских церквей в Алматы. Ис-
следование охватывает процессы укрепления внутренних общинных связей, взаимодействия с различными 
культурными группами и установления контактов с государственными и общественными организациями. 
В качестве эмпирического материала использованы результаты интервью, наблюдений и анализа цифро-
вого контента, проведенных в церквях «Сион», «Вифлеем» и «Надежда». Установлено, что социальная ак-
тивность пресвитерианских общин может способствовать интеграции и участию в городских инициативах. 
Для объяснения результатов исследования использованы классические концепции социального капитала 
П. Бурдье, Ж. Коулмана и Р. Патнэма. Эти теоретические подходы позволили глубоко понять внутреннюю 
систему верований религиозных общин, их связи с различными социальными группами и взаимодействие 
с институциональными структурами.

В настоящее время догматические и экклезиологические основы Пресвитерианской церкви системати-
зированы, а их современная интерпретация исследуется сквозь призму адаптации к социально-культурным 
изменениям и местному социальному контексту. В данной связи социальная деятельность пресвитериан-
ских общин города Алматы рассматривается через призму пресвитерианского учения и его адаптации к 
казахстанскому контексту. Актуальность темы исследования обосновывается тем, что она позволяет глубже 
понять религиозную и социальную деятельность пресвитерианских церквей, а также выработать рекомен-
дации, способствующие укреплению межконфессионального согласия и толерантности в обществе. Авторы 
приходят к выводу, что пресвитерианские общины систематически осуществляют свою миссионерскую де-
ятельность в Казахстане посредством практики социального служения.

Ключевые слова: протестантизм в Казахстане, пресвитерианские церкви, социальный капитал, религи-
озные общины, многоконфессиональное общество, социальная интеграция, межконфессиональный диалог.

Кіріспе

Әлемнің дамыған елдерінде конфессия-
лық әралуандылық қоғамдық тұрақты-
лық пен әлеуметтік үйлесімнің маңызды 
көрсеткіші ретінде қалыптасқан. Демокра-
тиялық институттардың дамуы, діни сенім 
бостандығының заңдық тұрғыдан қорғалуы 
және азаматтық қоғамның белсенділігі 
әртүрлі діни ұйымдардың қатар өмір 
сүруіне қолайлы орта жасайды. АҚШ, Кана-
да, Батыс Еуропа, Жапония және Оңтүстік 
Корея сияқты елдерде конфессиялық 
әртүрлілік тарихи миграциялық процес-
термен, әлеуметтік ашықтықпен және 
төзімділік мәдениетімен нығайып, діни 
ұйымдардың қоғам өміріне оң ықпал етуіне 
жағдай жасайды [1, 165-170 б.]. Америкалық 
белгілі әлеуметтанушылар Родни Старк 
пен Уильям Бейнбридждің пікірінше, діни 
ұйымдар арасындағы бәсекелестік, олардың 
қоғамның өзгермелі сұраныстарына 
бейімделуі және діни нарықтың ашықтығы 
діни өмірдің динамикалық әрі плюралистік 
сипат алуына ықпал етеді.

Осы халықаралық тәжірибе Қазақстан 
үшін де өзекті, өйткені Қазақстан көпкон-
фессиялы және көпэтносты ортада әлеу-
меттік келісім мен діни тұрақтылықты дамы-
туға бағытталған мемлекет ретінде танылған. 

Елдегі әртүрлі діни қауымдардың шоғыр-
ланған орталығы ең ірі мегаполис Алматы 
қаласы болып табылады, олардың ішінде 
протестантизмнің бір бағыты ретіндегі 
пресвитериандық шіркеулердің орны 
ерекше. Бұл қауымдар тек діни құлшылық 
рәсімдерін орындаумен шектелмей, білім 
беру, қайырымдылық және әлеуметтік 
бағдарламаларды белсенді түрде жүргізіп 

келеді [2, 222 б.]. Осы орайда,  әлеуметтік 
капиталдың әр алуан түрін өндіретін 
әлеуметтік акторлар ретіндегі олардың 
рөлін ғылыми тұрғыдан зерделеудің маңызы 
айқындала түсуде. П. Бурдье, Дж. Коул-
ман және Р. Патнэмнің әлеуметтік капитал 
жөніндегі классикалық тұжырымдамалары 
қоғамның тұрақты дамуы үшін мықты 
қоғам мүшелері арасындағы тікелей 
байланыстардың, топаралық ашықтықтың 
және институционалдық ресурстарға қол-
жетімді болуының маңызын ерекше атап 
өтеді. Қазақстандық контексте бұл теориялық 
тәсілдер пресвитериандық шіркеулерді тал-
дауда әлі қолданылмаған, сондықтан да, 
зерттеу жұмысында посткеңестік діни ор-
тада пресвитериандық шіркеулер мыса-
лында әлеуметтік капиталдың құрылымы 
мен қызметінің ерекшеліктерін жан-жақты 
көрсету өзекті мәселелердің тізіміне кіреді. 

Әдіснама

Зерттеудің әдіснамалық негізі ретінде 
әлеуметтік капитал теориясының класси-
калық бағыттары  П. Бурдье, Дж. Коулман 
және Р. Патнэм еңбектері алынды. П. Бур-
дье әлеуметтік капиталды белгілі бір топқа 
мүшелік ету арқылы қолжетімді болатын 
әлеуметтік ресурстар жиынтығы ретінде 
сипаттап, оның әлеуметтік құрылымдағы 
теңсіздіктерді қайта өндірудегі рөлін 
айқындайды [3, 60-74 б.]. Бұл ұстаным 
діни қауымдардағы байланыстардың 
топішілік ресурстар мен мәртебелерді 
қалай қалыптастыратынын түсіндіруге 
мүмкіндік берді. Дж. Коулман әлеуметтік 
капиталды қоғамдағы ынтымақтастық 
механизмдерін күшейтетін, сенім мен 

The Experience of Social Ministry of Presbyterian Churches in Аlmaty

Abstract. This article analyzes the social activities of Presbyterian churches in Almaty. The study covers the 
processes of strengthening internal community ties, interacting with various cultural groups, and establishing 
contacts with government and public organizations. The empirical material includes interviews, observations, 
and digital content analysis conducted in the Zion, Bethlehem, and Nadezhda churches. It is established that the 
social activity of Presbyterian congregations can facilitate integration and participation in urban initiatives. Classic 
concepts of social capital by P. Bourdieu, J. Coleman, and R. Putnam are used to explain the study results. These 
theoretical approaches allowed for a deep understanding of the internal belief systems of religious communities, 
their connections with various social groups, and their interactions with institutional structures.

Currently, the dogmatic and ecclesiological foundations of the Presbyterian Church have been systematized, 
and their contemporary interpretation is being examined through the lens of adaptation to socio-cultural changes 
and the local social context. In this regard, the social activities of Presbyterian communities in the city of Almaty 
are considered through the prism of Presbyterian doctrine and its adaptation to the Kazakhstani context.  The 
relevance of the research topic is grounded in the fact that it allows for a deeper understanding of the religious 
and social activities of Presbyterian churches, as well as the formulation of recommendations that contribute to 
strengthening interfaith harmony and tolerance in society. The authors conclude that Presbyterian congregations 
systematically carry out their missionary work in Kazakhstan through the practice of social service.

Keywords: Protestantism in Kazakhstan, Presbyterian Churches, Social Capital, Religious Communities, Multi-
Confessional Society, Social Integration, Interfaith Dialogue.

өзара жауапкершілікке негізделген ре-
сурс ретінде қарастырады [4,122-139 б.]. 
Оның тұжырымдары пресвитериандық 
қауымдардағы отбасылық, қауымдық және 
білім беру бағытындағы өзара қолдаудың 
әлеуметтік ықпалын талдауға мүмкіндік берді. 
Р. Патнэм әлеуметтік капиталды қоғамның 
бірігуіне ықпал ететін сенім, әлеуметтік нор-
малар және желілік байланыстар жүйесі 
ретінде түсіндіреді [5, 45 б.]. Ол ұсынған 
қауым ішіндегі байланыстар жіктемесі 
Алматыдағы пресвитериандық шіркеулер 
қызметінің әлеуметтік құрылымын кешенді 
бағалауға мүмкіндік береді. Бұл жіктеу 
діни қауымдардың ішкі бірлікті нығайту, 
әртүрлі этномәдени топтармен диалог ор-
нату және мемлекеттік және қоғамдық 
ұйымдармен байланыс құру қабілетін тал-
дауда маңызды әдіснамалық құрал бо-
лып табылады. С. Н. Кравец зерттеуінде 
протестантизмнің әлеуметтік және мәдени 
табиғатын түсіндіруге айрықша мән беріледі. 
Зерттеушінің «протестантизмді тек діни ағым 
ретінде ғана емес, дүниетанымның, мінез-
құлықтың және қоғамдық қатынастардың 
ерекше түрін қалыптастыратын әлеуметтік-
мәдени құбылыс ретінде қарастыру 
қажет» деп жазған ұсынысы қазіргі таңда 
маңыздылығын жойған жоқ [6, 12 б.]. 

Негізгі бөлім

Алматы қаласындағы пресвитериандық 
шіркеулердің қалыптасуы және 

әлеуметтік қызметінің негізгі бағыттары

Посткеңестік қоғамдардағы дінге ли-
бералды қатынас және рухани ізденіс 
протестанттық қозғалыстардың таралу-
ына қолайлы орта жасады. Бұл мәселеге 
қатысты ресейлік ғалым С.Н. Кравец арнайы 
зерттеуінде протестантизмнің әлеуметтік-
мәдени феномен ретіндегі икемділігін 
атап өтіп, оның жаңа әлеуметтік орталарға 
бейімделу қабілеті діни әртүрлілігі жоғары 
қоғамдарда өз орнын табуға мүмкіндік 
беретінін көрсетеді. [7, 111-148 б.].

Қазақстан жағдайында протестантизмнің 
таралуы діни ашықтық, урбанизация 
үдерістері, әлеуметтік қолдау көрсетуге 
бағытталған шіркеу қызметі және 
азаматтық қоғам институттарымен өзара 
әрекеттесу сияқты факторлармен тығыз 
байланысты. Осылайша, протестанттық 
қауымдардың Қазақстанға келуі тарихи 

көші-қон процестерінің, кеңестік кезеңдегі 
этнодемографиялық өзгерістердің және 
тәуелсіздік жылдарындағы жаңа діни 
саясаттың өзара кешенді ықпалы арқылы 
жүзеге асты [8, 39 б.]. «Тәуелсіздік алған 
жылдардан бастап Қазақстанда азаматтық 
қоғам мен нарықтық экономиканың 
қалыптасуымен қатар, «діни серпілістің»   
үрдісінің болуымен ерекшеленеді. 
Бұрыннан бар конфессиялардың ықпалы 
күшейіп қана қоймай, ел үшін жаңа әрі 
бұрын кең таралмаған «дәстүрлі емес» діни 
ұйымдар да пайда  болды. Солардың ішінде 
пресвитериандық шіркеулер ерекше на-
зар аударуға тұрарлық бағыттардың бірі 
болып табылады», – [9, 3 б.] деп жазады 
қазақстандық авторлар. 

Қазақстандағы діни сана тұлғалық сәй-
кестіліктің плюрализациясы аясында да-
муда, мұнда протестанттық ағымдар жаңа 
мәдени мозаиканың бір бөлігіне айналу-
да. Осы үдерісте мәдени диалогта «діни 
құндылықтарды сәтті жеткізудің қажетті 
шарты» болып табылады [10, 11 б.]. Бұл 
елімізде діни институттардың барған сайын 
әлеуметтік бейімделу мен азаматтарды ру-
хани тәрбиелеуге арналған инновациялық 
тәсілдерге бет бұрып жатқанын көрсетеді. 
Осыған орай ғалымдардың ойлары бір 
жерден шығып жатыр десе болады. 
Е.Кәрібекұлы, Қ. Затов, Б. Мұрзарайымов 
Қазақстандағы елуіншілердің діни өмірі мен 
қоғамдық-қайырымдылық миссиясын тал-
дау барысында қауымдастықтың заңдық 
және әлеуметтік кедергілерді еңсеруде за-
манауи технологияларды пайдалану арқылы 
белсенділік танытатындығы туралы жазады. 
[11, 58-66 б.].  

Алматы қаласы Дін істері жөніндегі бас-
қармасының сайтының мәліметі бойын-
ша Пресвитериандық протестантизмнің 
еліміздегі көп тіркелген бағыттарының 
бірі. Тіркелген діни бірлестіктердің саны 
111 ұйымды құрайды. Бұл ұйымдардың 
Қазақстандағы жаһандық миссионерлік 
қызметіне Қазақстан Конституциясында 
қабылданған ар-ождан бостандығы мен 
діни бірлестіктердің теңдігін қамтамасыз 
ететін құқықтық кепілдіктер мүмкіндік беріп 
отыр. 

Алматы қаласындағы пресвитериандық 
қауымдардың әлеуметтік бағыттылығы тек 
діни қызметпен шектелмейді. Э. Сұлтанбаева, 
Н. Мұқан және Қ. Борбасованың "Religious 
and Cultural Peculiarities of Presbyterian 

Алматы қаласындағы пресвитериандық шіркеулердің әлеуметтік қызмет тәжірибесі

Communities in Kazakhstan and other 
Central Asian Countries" зерттеу жұмысында 
салыстырмалы-теологиялық және социоло-
гиялық талдау көрсеткендей, Алматыдағы 
пресвитериандық шіркеулердің тәжірибесі 
Орталық Азия аймағындағы жалпы тенден-
цияларға сай келеді. Олардың әлеу-меттік 
бейімделу стратегиясы жергілікті қоғамның 
қажеттіліктеріне жауап беруге бағытталған. 
Қайырымдылық бастамалары, мұқтаж 
жандар мен әлеуметтік осал топтарға 
материалдық және моральдық қолдау 
көрсету арқылы шіркеудің қоғамдық бел-
сенділігі байқалады. Сонымен қатар, білім 
беру және отбасын қолдау бағдарламалары 
сенушілердің рухани-адамгершілік құнды-
лықтарын нығайтып, жастарды қоғамға 
бейімдеудің маңызды құралы болып табыла-
ды. Ерекше атап өтерлігі, инклюзивті жоба-
лар мен халықаралық ынтымақтастық баста-
малары шіркеудің тек ішкі аудиторияcымен 
шектелмей, кең ауқымды конфессияаралық 
диалогты дамытуға және қалалық орта-
да толеранттылық атмосферасын қалып-
тастыруға белсене қатысатынын көрсетеді. 
Бұл тәжірибе діни бірлестіктердің азаматтық 
қоғамның белсенді институты ретіндегі 
әлеуметтік потенциалын айқын көрсетеді 
[12, 5 б.].

Алматы қаласындағы ең үлкен пресви-
териандық «Cион» шіркеуі басқа шіркеулер 
сияқты  христиандық құндылықтарды на-
сихаттау үшін әр жексенбілік құлшылық 
ету шараларын ұйымдастырады. Шіркеудің 
діни ілімі «Вестминстерлік сенім ұстанымы» 
догмалық негізіне сүйенеді. Кесте бойынша 
библиялық мектепте семинар сабақтары 
өтеді. Бұдан басқа жалпы азаматтарға 
корей тілін оқытатын курстар ашылған. 
Шіркеудің әлеуметтік қызметінің ең 
көрнекті бағыттарының бірі – егде жастағы 
адамдарға арналған «Седовласые Акаде-
миясы» жобасы. Мұнда диакония қағидасы 
егде жастағы адамдарға қамқорлық көрсету 
арқылы жүзеге асады. Киелі кітап дәстүрінде 
қарттар ерекше құрметке лайық тұлғалар 
ретінде қарастырылады (Лев. 19:32; Нақыл 
16:31). Сондықтан жоба аға буынның қадір-
қасиетін қалпына келтіруге және оларды 
қауым өміріне толыққанды қатыстыруға 
бағытталған. Академия жобасы әлеуметтік 
байланыстарды күшейту мақсатында және 
қарт азаматтарға арналған мемлекеттік 
бағдарламаларға қосымша  қарт жандардың 
қоғаммен байланысын орнатып, діни білім 

және психологиялық қолдау алуға мүмкіндік 
жасайды. «Академия Седовласых» қызметіне 
тұрақты білім беру кездесулері, рухани-
психологиялық әңгімелер, шығармашылық 
және бос уақытқа арналған іс-шаралар, 
сондай-ақ жас қауым мүшелерінің ерікті 
көмегі кіреді. Сонымен қатар осы жоба 
аясында шіркеумен бұрын тығыз байла-
нысы болмаған адамдарды тарту арқылы 
әлеуметтік қарым-қатынас көпірі жасалу-
да.  Осылайша шіркеудің жас еріктілері дін 
ұстанбайтын қарттарға көмек жасап, ұрпақ-
аралық диалог орнатып, әлеуметтік интегра-
ция мен өзара қолдау деңгейін арттырады.  

Зерттеу барасындағы сұқбаттардан  
қарттар эмоционалдық және әлеуметтік 
қолдауға ғана емес, сонымен қатар 
маңызды әлеуметтік топқа тиесілі екенін 
сезінуге мүмкіндік алғандары байқалды.  
Пресвитериандық сенім қағидасы бұл 
шіркеулердегі әлеуметтік жобалардың тағы 
бір маңызды аспектісі. Шіркеу «Өсиеттік 
қауым» ретінде адалдыққа, сенімге және 
өзара міндеттемелерге негізделген руха-
ни одақ деп түсіндіріледі. «Вифлеем» және 
«Квинс» шіркеулерінде отбасылармен 
және жастармен жұмыс ерекше байқалады, 
бұл сенім сабақтастығының және рухани 
тәрбиенің ортақ кеңістігін қалыптастырады. 
«Надежда» шіркеуі шағын топтар арқылы 
«рухани жақындық» моделін нығайтып, аз 
санды, бірақ терең байланысқан қауым-
дастықты қалыптастыруға мән береді. 

Барлық шіркеулерде сенушілердің жал-
пы қасиеттілігі туралы реформаттық қағида 
қабылданған. «Академия Седовласых» жо-
басында пастордың рөлі басымдыққа ие 
болғанымен, жалпы іс-шараларды сенуші-
лердің өздері ұйымдастырады. «Вифлеем» 
және «Квинс» шіркеулерінде жастардың бел-
сенділігі басым болса, «Надежда» шіркеуін-
да шағын топ болып жауапкершілік алады. 

Экклесиологиялық тұрғыдан төрт 
шіркеу де қалалық кеңістікте миссияны 
жүзеге асыруға ұмтыла отырып, шіркеуді 
«тау басындағы қала» (Мт. 5:14) ретінде 
түсінеді. «Сион» қарттарға арналған 
әлеуметтік қолдаудың жетіспеушілігін өтеп, 
қоғамдық игілікке бағытталған «ашық 
шіркеу» моделін көрсетеді. «Вифлеем» және 
«Квинс» отбасылар мен жастарға арналған 
тұрақты бағдарламалар арқылы қаладағы 
әлеуметтік орнықты қауымдастықтарды 
қалыптастыруға үлес қосады. «Надежда» 
пастырлық сүйемелдеуді дамыту арқылы 

дағдарысқа ұшыраған адамдар үшін рухани 
және әлеуметтік панахана ретінде қызмет 
етеді.

«Сион» шіркеуінің әлеуметтік және білім 
беру бастамалары тілдік курстар қызмет ету 
мен әлеуметтік капитал қалыптастырудың 
ең негізгілерінің бірі болып табылады. 
Әртүрлі жас топтарындағы балалар мен 
ересектерге арналған корей және ағылшын 
тілдерінің тегін курстары адамның әлеуетін 
дамытуға, оқу мүмкіндіктерін кеңейтуге, 
сондай-ақ қауым ішіндегі әлеуметтік байла-
ныстарды нығайтуда маңызды рөл атқарады 
[13]. Эмпирикалық тұрғыдан алғанда, жоба 
сабақтардың тұрақты құрылымымен, 
кәсіби оқытушылар құрамымен, халықтың 
кең топтарына ашықтығымен сипаттала-
ды. Тегін курстардың форматы қаржылық 
мүмкіндігі шектеулі адамдар үшін білім 
алуды қолжетімді етеді. Бұл шіркеуді жеке 
тұлғалық және мәдени дамуға нақты жағдай 
жасайтын әлеуметтік бағдарланған институт 
ретінде қабылдауды күшейтеді. 

Теологиялық тұрғыдан тілдік курстар 
пресвитериандық дәстүрдің негізгі қағида-
ларының іске асуын көрсетеді. Біріншіден, 
рухани ағарту, тәлім беру және қамқорлық 
арқылы өз жақыныңа қызмет етуді жүзеге 
асырады. Тіл үйрену мүмкіндігін беру 
арқылы шіркеу адамның жан-жақты дамуы-
на қамқорлық танытады, бұл адамды Құдай 
бейнесін иеленген тұлға ретінде түсінетін 
библиялық антропологиямен үйлеседі. 
Екіншіден, жоба өсиеттік қауым моделін 
нығайтады: бірлескен оқу сенім атмосфера-
сын, өзара көмекті және қауымдық бірлікті 
қалыптастырады. Үшіншіден, еріктілер 
мен оқытушылардың бірлігі барлық 
сенушілердің рухани қызметі қағидасының 
практикалық көрінісін береді әрбір қауым 
мүшесі өз дарынын басқаларға қызмет ету 
үшін қолданады. Жоба қауым мүшелері мен 
қала тұрғындарының өзара байланысын 
кеңейтеді, мәдениетаралық қатынастарды, 
әсіресе, корей диаспорасын нығайтады [14, 
19-28 б.].  

1-кесте - Алматы қаласындағы 4 шіркеудің әлеуметтік қызметінің нәтижелері

№ Қоғамдық әсер бағыты Негізгі мазмұны мен көрсеткіштері
1

Әлеуметтік қолдауды күшейту
Қарттарға тұрақты көмек көрсету.  
Мигранттар мен мұқтаж топтарға қолдау.  
Гуманитарлық ресурстардың (азық-түлік, киім, ұн) қолжетімділігі.

2 Қоғамдағы сенім деңгейінің 
артуы

Қоғам–шіркеу арасындағы диалогтың кеңеюі.  
Әлеуметтік институттармен ашық серіктестік орнату.  
Сенімді және қауіпсіз әлеуметтік орта қалыптастыру

3 Мәдениетаралық өзара 
түсіністікті арттыру

Қазақ, корей және көпэтносты топтармен үйлесімді жұмыс.  
Тілдік және ағартушылық курстарды ұйымдастыру.  
Қалалық мәдени кодтар мен құндылықтарға бейімделу.

4
Әлеуметтік капиталдың өсуі

Bonding: қауым ішіндегі бірлік пен өзара қолдаудың артуы.  
Bridging: сыртқы аудиториямен көпірлік байланыстар.  
Linking: ҮЕҰ, мемлекеттік мекемелер және серіктес ұйымдармен 
байланыс.

5 Қауымдастықтың тұрақтылығы 
мен интеграциялық әлеуеті

Волонтёрлік мәдениеттің нығаюы.  
Әлеуметтік жауапкершілік дағдыларының қалыптасуы.  
Әлеуметтік жобалардың ұзақ мерзімді институционалдануы.

Теологиялық тұрғыдан алғанда, бұл 
бастама жомарттықтың христиандық 
ілімдегі рухани дарын ретінде маңызын 
бейнелейді, онда материалдық қолдау 
жай көмек көрсету емес, «Құдайдың 
даңқы үшін» жасалатын қызмет ретінде 
қарастырылады (1 Қор. 10:31). «Рухани да-
рын» феномені пресвитериандық эккле-
сиологияда қауымның қызмет ету әлеуетін 
қалыптастыратын негізгі факторлардың 
бірі болып табылады [15, 493 б.].  Мұндай 
көлемдегі қайырымдылық дикония  
жақыныңа қызмет етуді күшейтеді және 
өсиеттік қауым моделін нығайтады, яғни 

сенушілер өзге адамдардың қажеттіліктеріне 
ортақ жауапкершілікпен қарайды. Сонымен 
қатар, бұл мысал христиандық әлеуметтік 
куәлікті жүзеге асыруда миряндар мен 
кәсіпкерлердің рөлін айқындайды. Бұл 
пресвитериандық барлық сенушілердің 
рухани қызметі қағидасына толық сәйкес 
келеді: қауымның әрбір мүшесі, қызмет са-
ласына қарамастан, өзінің ресурстары мен 
рухани дарыны арқылы шіркеудің мис-
сиясына үлес қосады. Осылайша, шіркеу 
қоғам игілігі үшін белсенді жұмыс істейтін 
әлеуметтік және рухани қауым ретіндегі 
бейнесін күшейтеді [16]. 

Сұлтанбаева Э.С., Бағашаров Қ.С., Карыбаева А.Н. 

Пресвитериандық шіркеулердің 
әлеуметтік капиталы және қазақстандық 

қоғамға бейімделу ерекшеліктері

Алматыдағы пресвитериандық шіркеу-
лердің әлеуметтік қызметін «Вифлеем» 
шіркеуінің пасторымен сұхбат негізінде 
теологиялық және социологиялық тұрғыдан 
талдау жүргізілді. 

Пресвитериандық  шіркеулер Алматының
әлеуметтік құрылымында қандай орын ала-
ды және олар әлеуметтік капиталды қандай 
механизмдер арқылы қалыптастырады? 
Бұл сұрақ қазіргі дінтану ғылымында 
маңызды орынға ие. «Вифлеем» шіркеуі-
нің пасторымен сұхбат осы мәселені 
нақтылауға мүмкіндік берді. Талдауда дін 
әлеуметтануы, реформаттық теология, және 
экклесиологиялық зерттеулер негізінде кон-
тент-талдау арқылы сараланып, әлеуметтік 
капиталдың үш типі: bonding, bridging 
және linking шеңберінде жүйеленді. Сұхбат 
нәтижелері көрсеткендей пресвитериандық 
шіркеулердің Алматы қаласының әлеуметтік 
құрылымындағы орны білім беру, психо-
логиялық қолдау, қайырымдылық және 
әлеуметтік реабилитация функцияларын 
қатар атқаратын белсенді әлеуметтік ин-
ститут ретінде көрінеді. «Вифлеем» шіркеуі 
баспанасыздар, құжатсыз азаматтар, ми-
гранттар және дағдарыс жағдайындағы 
адамдарды қолдау қызметін тұрақты 
жүргізеді. Бұл шіркеудің қалалық әлеуметтік 
инфрақұрылымды толықтыратын маңызды 
бейквази-институция екенін дәлелдейді. 

1. Әлеуметтік капитал қалыптастыру 
механизмдері Bonding (ішкі) әлеуметтік ка-
питал – қауым мүшелерінің арасындағы 
сенімді нығайтатын факторлар:

- тұрақты діни жиналыстар;
- өзара көмек және қиын жағдайдағы от-

басыларды қолдау;
- ортақ рухани тәжірибе;
- пасторлық қамқорлық.
2. Bridging (көпірлік) әлеуметтік капитал. 
- ашық білім беру курстары;
- отбасылық және жастарға арналған 

кеңес беру;
- гуманитарлық акциялар;
- тілдік курстардың сыртқы аудиторияға 

бағытталуы жатады.
3. Linking (тік) әлеуметтік капитал 

шіркеудің үкіметтік емес ұйымдардармен, 
білім беру және медициналық ұйымдармен 
әріптестігі, сондай-ақ қалалық әлеуметтік 

бағдарламаларға қатысуы оның институцио-
налдық деңгейде ықпалын арттыра түседі.

Сұхбат барысында пастор шіркеудің 
қызметіне негіз болған негізгі Библиялық 
қағидаларды атап өтті: 

- «жақыныңды сүю» (Мк. 12:31);
- қоғамға қызмет ету «тұз және жарық» 

болу (Мт. 5:13–16);
- әлсіздерге қамқорлық (Жақ. 1:27);
- рухани дарындыларды дұрыс басқару 

(1 Пет. 4:10).
Реформаттық теологияда бұл қағидалар 

қызмет етудің ажырамас бөлігі ретінде 
қарастырылады. Әлеуметтік практика (бос-
қындар, баспанасыздар, дағдарыстағы 
адамдарға көмек; білім беру курстары; 
отбасылық кеңес беру) осы теологиялық 
ұстанымдардың нақты көрінісі ретінде 
тексеріледі.

Пастор әлеуметтік қызметтегі қиын-
дықтар қатарына қаржылық ресурстардың 
шектеулілігі, еріктілердің жетіспеушілігі, 
бюрократиялық рәсімдердің күрделілігі, 
көпмәдениетті ортаға бейімделу қажеттілігі, 
діни ұйымдарға сақтықпен қарауды атап 
айтты. «Бірақ бұл факторлар әлеуметтік 
қызметті кәсібилендіруге, серіктестікті 
кеңейтуге, бағдарламаларды жүйелі жос-
парлауға итермелейді» [17, 24 б.].  

Әлемдік тәжірибеде христиандық 
ілімдерді жеткізу үдерісінде мәдени бейім-
делу және діни ілімді жаңа әлеуметтік-
мәдени контекстерге «аудару» концепци-
ясы ерекше маңызға ие. Эндрю Уоллстың 
атап өтуінше, «шіркеудің миссиясы әрдайым 
ауысу актісі болып табылады, мәдениеттен 
мәдениетке, тілден тілге, бір дүниетанымнан 
екіншісіне». Осы тұжырымға сәйкес, «Виф-
леем» шіркеуінің тәжірибесі жергілікті 
әлеуметтік және мәдени практикалармен 
тиімді әрі табиғи түрде ұштасып отырғанын 
көрсетеді.

Алынған эмпирикалық мәліметтерді 
талдау Алматы қаласындағы пресвите-
риан қауымдарының әлеуметтік қызметі 
тек конфессионалдық тар шеңбердегі 
қайырымдылықпен шектелмей, жергілікті 
қоғамдастыққа интеграцияланудың өзіндік 
механизміне айналғанын көрсетті. Бұл 
нәтижелер пресвитериандық теологияның 
(кальвинизмнің) тарихи-догматикалық 
негіздерімен, атап айтқанда, сенімді іс 
жүзінде көрсету, қоғамдық игілікке қызмет 
ету және «әлеуметтік жауапкершілік» идея-
ларымен тығыз байланысты.

Алматы қаласындағы пресвитериандық шіркеулердің әлеуметтік қызмет тәжірибесі

Р. Патнэмнің әлеуметтік капитал кон-
цепциясы призмасымен қарастырғанда, 
Алматыдағы пресвитериандық шіркеулердің 
әлеуметтік бастамалары екі түрлі байланы-
сты қалыптастырады:

«Байланыстырушы» әлеуметтік капи-
тал: шіркеу ішіндегі мүшелердің өзара 
көмегі, ішкі бауырластық пен моральдық-
психологиялық қолдау.

«Бөліп-біріктіруші» әлеуметтік капитал:
шіркеу шегінен тыс, конфессиясы мен көз-
қарасына қарамастан, жергілікті тұрғын-
дарға (мүмкіндігі шектеулі жандарға, аз қам-
тылған отбасыларға, жастарға) бағытталған 
гуманитарлық және әлеуметтік жобалар.

С. Рысбекова және т.б. авторлардың  
"Educating for Tolerance in Kazakhstan" 
зерттеуінде атап өткендей, Қазақстандағы 
конфессияаралық келісім мен толерант-
тылық бұл мемлекеттік саясаттың ғана 
емес, сонымен бірге қоғамдағы әртүрлі 
институционалдық құрылымдардың ортақ 
әрекетінің нәтижесі. Осы тұрғыдан алғанда, 
Алматы қаласындағы пресвитериандық 
шіркеулердің әлеуметтік-қайырымдылық 
қызметін мемлекет пен азаматтық 
қоғам белгілеген толеранттылық пен 
конфессияаралық диалог моделіне қосқан 
іс-тәжірибелік үлесі ретінде қарастыруға бо-
лады [18, 10-б.].

Зерттеу көрсеткендей, пресвитериан
қауымдарының қазақстандық контекстке 
бейімделу процесі екі жақты динамика-
ға ие. Бір жағынан, шіркеулер өздерінің 
Реформациялық дәстүрдегі экклезиоло-
гиялық бірегейлігін сақтауға тырысса, екінші 
жағынан, мемлекеттің заңнамалық талап-
тарына, ұлттық-мәдени ерекшеліктерге 
және қоғамдағы конфессияаралық диалог 
қажеттіліктеріне бейімделуде. Әлеуметтік 
жобалар дәл осы бейімделудің жұмсақ әрі 
тиімді құралы ретінде қызмет етеді.

Алайда, талқылау барысында кейбір 
кедергілер де айқындалды. Соның ішінде, 
қоғамдағы протестанттық шіркеулерге 
қатысты сақталған кейбір стереотиптер мен 
ресурстардың (қаржылық және кадрлық) 
шектеулілігі әлеуметтік қызметтің ауқымын 
кеңейтуге мүмкіндік бере бермейді. Осыған 
қарамастан, пресвитериандық қауымдар-
дың әлеуметтік-қайырымдылық қызметі 
елдегі діни келісім мен толеранттылықты 
нығайтуға, азаматтық қоғамның дамуына 
өзіндік үлес қосып отыр деуге толық негіз 
бар.

Қорытынды

Зерттеу нәтижелері көрсеткендей, 
бұл қауымдар әлеуметтік тұтастықты 
нығайтуда маңызды рөл атқарады. 
Бос уақытты ұйымдастыру, білім беру 
бағдарламалары, қайырымдылық бастама-
лары, медициналық-консультациялық кез-
десулер және ортақ рухани тәжірибелер 
қоғамның әртүрлі топтарын біріктіреді. 
Осы қызмет түрлері сенім, өзара көмек, 
жауапкершілік және еріктілік мәдениетін 
қалыптастыра отырып, қалалық ортадағы 
әлеуметтік байланыстардың сапасын 
арттырады. Мұндай үрдістер жергілікті 
қоғамдастықтың тұрақтылығын күшейтіп, 
рухани ұйымдардың қоғамдық институттар 
жүйесіндегі орнын айқындайды. Сонымен 
қатар, теологиялық тұрғыдан қарағанда 
да үндеседі: пресвитериандық дәстүр үшін 
тән диакония, қызмет ету, қайырымдылық 
қызмет қағидалары әлеуметтік капитал 
қалыптасуының негізгі идеологиялық негізін 
құрайды. Жан Кальвин, Карл Барт және 
Дитрих Бонхёффердің еңбектерінде атап 
өтілгендей, шіркеу тек діни тәжірибенің 
орталығы ғана емес, сонымен бірге қоғам 
игілігі үшін әрекет ететін институт ретінде 
қарастырылады. Алматыдағы пресвитериан 
қауымдарының практикалық қызметі осы 
қағидалардың өмірдегі нақты көрінісі бо-
лып табылады.

Қорытындылай келе, Қазақстандағы пре-
свитериан қауымдарында діни ілімдерді 
тарату тәжірибесі  бастапқы катехизистен 
үздіксіз диакониямен жалғасатын жүйелі 
діни ілім беру моделін қалыптастырған. 
Бұл жүйе басқа шағын конфессиялар үшін 
үлгі бола алады. Бұл тәжірибе негізінен 
мұсылман халқы басым посткеңестік 
қоғамда, христиан қауымдары шеңберінде 
қалып қоймай, өздерінің білім беру, 
әлеуметтік жобаларын жүзеге асырып, 
миссионерлік бағдарламаларын дамыта 
алғанын көрсетеді. 

Қаржыландыру

Бұл ғылыми мақала Қазақстан Республика-
сы Ғылым және жоғары білім министрлігінің 
Ғылым комитетінің жобасы негізінде 
қаржыландырылды (AP26104327 «Дінаралық 
диалогты қолдау және жалпыұлттық бірлікті 
нығайту үшін жасанды интеллект алгоритмін 
әзірлеу: діни мәтіндерді талдау алгоритмдері 

және мәдени өзара әрекеттесу платформа-
сын құру»).

